
ᐱᖓᔪᐊᓂ ᑲᑎᒪᓂᖅ ᓯᑕᒪᖓᓂ ᒪᓕᒐᓕᐅᕐᕕᒃ ᓄᓇᕗᖕᒥ 

 
 

ᒐᕙᒪᒃᑯᑦ ᐱᖁᔭᒃᓴᖓᑦ 

ᐋᖅᑭᒋᐊᑕᐅᔪᖅ ᑖᓐᓇ ᐱᖁᔭᓕᕆᓂᕐᒧᑦ ᐱᓕᕆᐊᖃᕐᑐᑦ 
ᐱᖁᔭᖅ  

 
 

ᓇᐃᓇᕐᓯᒪᔪᑦ 

ᐱᖁᔭᒃᓴᖅ ᐋᖅᑭᒋᐊᑕᐅᔪᖅ ᑖᓐᓇ ᐱᖁᔭᓕᕆᓂᕐᒧᑦ 
ᐱᓕᕆᐊᖃᕐᑐᑦ ᐱᖁᔭᖅ 
ᐱᔾᔪᑎᒋᓗᓪᒍ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᓄᑦ ᓄᓇᕗᒻᒥ 
ᐃᓚᓕᐅᔾᔨᖃᖅᓱᓂ ᒪᓕᕆᐊᖃᖅᑐᓕᐅᓂᕐᒧ ᓴᓐᖏᓂᓕᖕᒥᒃ, 
ᐱᔾᔪᖃᖅᓗᑎ ᐊᑐᐊᒐᓕᕆᓂᕐᒧᑦ ᑲᑎᒪᔨᕋᓛᖑᔪᓄᑦ, ᐊᒻᒪᓗ 
ᒪᓕᒐᖑᖅᑎᑦᑎᓗᒋ ᒪᓕᒃᑕᐅᔭᕆᐊᓖᑦ ᓴᖅᑭᑕᐅᓯᒪᔪᑦ 
ᑭᒡᒐᖅᑐᐃᔨᓄᑦ ᐊᐃᐳᕈᓪ 1, 1999−ᖑᑎᓪᓗᒍ 

 
 
 
ᐅᓪᓗᖓ 

ᖃᐅᔨᒃᑲᐃᓂᐅᑉ 
ᓯᕗᓪᓕᐹ 

ᐅᖃᓕᒫᖅᑕᐅᓂᖓ 
ᑐᓪᓕᐊᓂ 

ᐅᖃᓕᒫᖅᑕᐅᓂᖓ 
ᑲᑎᒪᔨᕋᓛᖑᐃᓐᓇ
ᑐᑦ ᐅᓂᒃᑳᓕᐊᖏᑦ 

ᑲᑎᒪᔨᑐᐃᓐᓇᐃᑦ 
ᐅᓂᒃᑳᓕᐊᖏᑦ 

ᐱᖓᔪᐊᓂ 
ᐅᖃᓕᒫᖅᑕᐅᓂᖓ 

ᐅᓪᓗᖓ 
ᐊᖏᖅᑕᐅᓂᖓ 

 
 
 

 
 
 

 
 
 

 
 
 

 
 
 

 
 
 
 

 
 

 
 

 
 
 
 

ᓇᓕ ᑯᓱᒐᖅ O.Nu. 
ᑲᒥᓯᓇ ᓄᓇᕗᒻᒥ

ᐋᖅᑭᒋᐊᑕᐅᔪᖅ ᑖᓐᓇ ᐱᖁᔭᓕᕆᓂᕐᒧᑦ ᐱᓕᕆᐊᖃᕐᑐᑦ ᐱᖁᔭᖅ 
 
ᓄᓇᕗᑦ ᑲᒥᓯᓇᖓᑦ, ᐅᖃᐅᔾᔭᐅᓗᓂ ᐃᓱᒪᒋᔭᐅᔪᓂᒃ ᐊᒻᒪᓗ ᐊᖏᖅᑕᐅᓗᓂ ᒪᓕᒐᓕᐅᖅᑎᓄᑦ, 
ᐃᒪᓐᓇ ᑲᔪᓯᑎᑦᑎᕗᖅ: 
 
1. ᐱᖁᔭᓕᕆᓂᕐᒧᑦ ᐱᓕᕆᐊᖃᕐᑐᑦ ᐱᖁᔭᖓ ᐋᖅᑭᒋᐊᖅᑕᐅᔪ ᑖᓱᒧᖓ ᐱᖁᔭᕐᒧᑦ.  
 
2. ᑎᑎᕋᖅᓯᒪᔪᓂ 3(2)(b)-ᒥ ᐋᖅᑭᒋᐊᖅᑕᐅᕗᖅ ᐃᓚᒋᐊᖅᑕᐅᓪᓗᓂ “ᐅᕝᕙᓘᓪᓃᑦ 

ᑎᒃᑯᐊᑕᐅᔪᖅ” ᑭᖑᓂᖓᑕ “ᓂᕈᐊᖅᑕᐅᔪ”.  
 
3. ᑎᑎᕋᖅᓯᒪᔪᓂ 7(f)-ᒥ ᐋᖅᑭᒋᐊᖅᑕᐅᕗᖅ ᐲᖅᑕᐅᓪᓗᓂ “ᓴᓐᖏᓂᖏᑦ ᐊᒻᒪᓗ 

ᐱᔪᓐᓇᕐᓂᖓ” ᐊᒻᒪᓗ ᐃᓇᖏᖅᑕᐅᓪᓗᓂ “ᐱᓕᕆᐊᖏᑦ, ᓴᓐᖏᓂᖓ ᐅᕝᕙᓗᓐᓃᑦ 
ᐱᔪᓐᓇᕐᓂᖓ”. 

 
4. (1) ᐃᓚᒃᑲᓐᓂᖓᓂ 8(1)-ᒥ ᐋᖅᑭᒋᐊᖅᑕᐅᔪᖅ 

(a) ᐃᓚᒋᐊᖅᑕᐅᔪ ᒪᓕᒡᓗᒍ ᑭᖑᓂᐊᒍ ᑎᑎᕋᖅᓯᒪᔪᓂ (a)-ᒥ: 
 

 (a.1) ᐋᖅᑭᒃᓱᐃᓗᑎ ᓇᓪᓕᐊᓂ ᓇᓗᓇᐃᖅᓯᓗᑎ ᐃᓚᒋᔭᐅᔾᔪᑎᒥᒃ ᑭᓪᓕᖃᖅᑐᒥ 
ᐱᔪᓐᓇᖅᑎᑕᐅᓪᓗᑎᒃ, ᐱᖃᓯᐅᑎᔪᑦ 
(i) ᓇᓗᓇᐃᖅᓯᓂᖅ ᐱᔪᓐᓇᖅᑎᑕᐅᓂᕐᒥ ᐱᒋᐅᖅᓴᓂᕐᒧ, 
(ii) ᑐᓂᓯᓯᒪᓪᓗᑎ ᐃᓚᒋᔭᐅᔪᓄᑦ ᓇᓪᓕᐊᓂ ᐃᓚᒋᔭᐅᒻᒪᖔᑕ 

ᖃᐅᔨᒪᔭᐅᖁᓪᓗᒋ ᐊᒻᒪᓗ ᓂᕈᐊᕐᑕᐅᓯᒪᔪᑦ ᐃᓚᖓᓂ ᐊᓯᖏᑎᒍ 
ᓂᕈᐊᕐᑕᐅᓯᒪᔪᓂ ᑕᐃᑲᓂ ᐊᑐᐃᓐᓇᐅᔪᖅ ᐃᓚᖓᓂ 63−ᒥᒃ, 
ᐊᒻᒪᓗ  

(iii) ᑐᓂᓯᓯᒪᓪᓗᑎᒃ ᐊᔾᔨᒌᖏᑦᑐᓂ ᒪᓕᒋᐊᓕᓐᓂ ᐊᑖᓂ ᑖᒃᓱᒪᐅᑉ 
ᐃᓚᒃᑲᓐᓂᖓᓂ ᓇᓪᓕᐊᓄ ᐃᓚᒋᔭᐅᓂᖓᓄ; 

   
(b) ᐲᖅᑕᐅᓪᓗᓂ ᑎᑎᕋᖅᓯᒪᔪᓂ (c)-ᒥ ᐊᒻᒪᓗ ᐃᓇᖏᖅᑕᐅᓪᓗᑎ 

ᒪᓕᒡᓗᒋ: 

(c) ᓴᖅᑭᑎᑦᓯᓗᑎᒃ ᒪᓕᒐᓕᕆᔨᐅᓂᕐᖕᒧᑦ ᐃᓚᓕᐅᔾᔭᐅᔪᒪᓗᓂ 
ᖃᐅᔨᓴᖅᑕᐅᔭᕆᐊᖃᖅᐸᖕᓂᕐᖕᒥᒃ ᐅᕝᕙᓘᓐᓃᑦ ᖃᐅᔨᓴᖅᑕᐅᑦᓯᐊᕐᓗᓂ 
ᐅᕝᕙᓘᓐᓃᑦ ᑕᒪᒃᑭᕐᓗᒋ, ᐊᒻᒪᓗ ᐃᖃᓱᕐᓗᒋ ᐃᓗᓕᖏᑦ 
ᖃᐅᔨᓴᖅᑕᐅᔪᐃᑦ; 

 
(c) ᐃᓚᒋᐊᖅᑕᐅᔪᖅ ᒪᓕᒡᓗᒍ ᑭᖑᓪᓕᕐᒥ ᑎᑎᕋᖅᓯᒪᔪᓂ (d)-ᒥ: 
 
(d.1) ᐋᖅᑭᒃᓱᐃᓗᑎ ᐊᑭᓕᐅᑕᐅᓂᐊᖅᑐᓂ ᐃᓚᒋᔭᐅᔪᓄᑦ ᑲᑐᔾᔨᖃᑎᒌᓄᑦ 

ᐱᔾᔪᑎᖃᖅᓱᓂ ᑮᓇᐅᔭᖅᑖᖅᑎᑕᐅᒍᓐᓇᓂᕐᒧ ᓄᓇᕗᒻᒥ ᒪᓕᒐᓕᕆᓂᕐᒧᑦ 
ᑐᓐᖓᕕᒋᔭᖓᓄ ᓴᖅᑭᑕᐅᓯᒪᔪᖅ ᐊᑖᓂ ᐃᓚᖓᓂ 50-ᒥ, ᐊᒻᒪᓗ 
ᐊᑐᕈᓐᓇᐃᖅᑎᑕᐅᓪᓗᑎ ᓇᓗᓇᐃᖅᑕᐅᓯᒪᔪᑦ ᐃᓚᒋᔭᐅᔪᓄᑦ 
ᐊᑭᓖᑎᑕᐅᓂᐊᖏᓚᑦ; 

(d.2) ᐃᖃᓱᕐᓗᒋᑦ ᐊᕐᕌᒍᑕᒫᑦ ᓇᓗᓇᐃᔭᕈᑕᐅᕙᒃᑐ ᑎᑎᖅᑲᐃᑦ ᐊᒻᒪᓗ ᐊᓯᖏᑦ 
ᐊᐅᓚᑦᓯᓂᕐᒧ ᑎᑎᕋᖅᓯᒪᔪᑦ ᑐᓂᔭᐅᓯᒪᔭᕆᐊᓕᓐᓂ ᑲᑐᔾᔨᖃᑎᒌᖑᔪᑦ 
ᐃᓚᒋᔭᐅᔪᓄᑦ; 

(d.3) ᐃᖃᓱᕐᓗᒋ ᐊᑐᖅᑕᐅᑦᓴᐃᓐᓇᕆᐊᓖᑦ ᑲᔪᓯᕗᑦ ᒪᓕᒐᕐᓄ ᐃᓕᓐᓂᐊᕈᑎᓄ, 
ᐃᓚᖃᖅᓱᑎ 
(i) ᐋᖅᑭᒃᓱᐃᓗᑎ ᖃᑦᓯᓂ ᐃᑲᕐᕋᓂᒃ ᑲᔪᓯᓂᐊᕐᑐᑦ ᒪᓕᒐᓕᕆᓂᕐᒧᑦ 

ᐃᓕᓐᓂᐊᓂᕐᒧᑦ ᐃᓚᒋᔭᐅᔪᓄᑦ ᑭᒡᒐᑐᐃᔨᓄᑦ ᐱᔭᕇᖅᑕᐅᒋᐊᓕᒃ 
ᐊᕐᕌᒍᑕᒫᖅ, ᐱᖃᓯᐅᑎᔪᑦ ᖃᐅᔨᓵᕆᔭᐅᔪᑦ, ᐊᒻᒪᓗ 

 (ii) ᐊᑐᕈᓐᓇᐃᖅᑎᑕᐅᓪᓗᑎ ᓇᓗᓇᐃᖅᑕᐅᓯᒪᔪᑦ ᐃᓚᒋᔭᐅᔪᓄᑦ 
ᑭᒡᒐᖅᑐᐃᔩᑦ ᐱᔭᕇᖅᑕᐃᓕᓂᕐᒥ, ᐊᑕᖏᕐᓗᒍ ᐅᕝᕙᓘᓐᓃᑦ 
ᐃᓛᒃᑯᑦ, ᐊᕐᕌᒍ ᖃᑦᓯᓂ ᐃᑲᕐᕋᖃᕆᐊᓖᑦ ᑲᔪᓯᓂᕐᒧ 
ᒪᓗᒐᓕᕆᓂᕐᒧ ᐃᓕᓐᓂᐊᑎᑦᓯᓂᕐᒧ; 

   
(d) ᐲᖅᑕᐅᔪ ᑎᑎᕋᖅᓯᒪᔪᓂ (e) ᐊᒻᒪᓗ ᐃᓇᖏᖅᑕᐅᓪᓗᑎ ᒪᓕᒡᓗᒋ: 

 
(e) ᐃᓚᒋᔭᐅᔪᖅ ᓄᖃᖔᑎᓯᒪᑎᓪᓗᒍ, ᑐᓴᐅᒪᑎᑦᑎᓗᓂ ᐅᕝᕙᓘᓐᓃᑦ 

ᑐᓴᐅᒪᑎᑦᑎᖏᓪᓗᓂ ᐅᕝᕙᓘᓪᓃᑦ ᖃᐅᔨᓴᕐᓂᒃᑯ, ᓯᖁᒥᑦᓯᓂᕐᒧ 
ᒪᓕᒋᐊᓕᖕᓂᑦ ᐃᖃᓱᕐᓗᒋ 
(i) ᐊᑭᓖᔭᕆᐊᖃᕐᓂᒃ ᐊᑭᓕᕆᐊᓕᓐᓂᒃ, ᐊᑭᓕᕆᐊᓖᑦ ᐅᕝᕙᓘᓐᓃᑦ 

ᐊᓯᖏᑦ ᑮᓇᐅᔭᐃᑦ ᑐᓂᔭᐅᔭᕆᐊᖃᖅᑐᑦ ᑭᒡᒐᖅᑐᐃᔨᓄᑦ, 
ᐅᕝᕙᓘᓐᓃᑦ 

(ii) ᑐᓂᓯᓯᒪᓪᓗᑎᒃ ᐊᐅᓚᑦᓯᓂᕐᒧ ᑎᑎᕋᖅᓯᒪᔪᑦ; 
(e.1) ᐱᔾᔪᑎᒋᓪᓗᒍ ᐃᓚᒋᔭᐅᔪ ᓄᖅᑲᖔᑎᑕᐅᓂᖓ, ᑐᓴᐅᒪᓪᓗᓂ, 

ᓯᖁᒥᑦᓯᓂᖓ ᒪᓕᒋᐊᓕᖕᒥᓂᒃ ᐃᖃᓱᕐᓗᒍ ᐊᑐᖅᑕᐅᑦᓴᐃᓐᓇᕆᐊᓖᑦ 
ᑲᔪᓯᓂᕐᒧ ᒪᓕᒐᓕᕆᓂᕐᒧᑦ ᐃᓕᓐᓂᐊᑕᐅᔪᑦ; 

 
(e) ᖃᓪᓗᓈᑎᑑᕐᑐᓂ ᐊᕕᒃᑐᖅᓯᒪᔪᓂ (k)-ᒥ ᐲᖅᑕᐅᔪᖅ 

“ᓇᓗᓇᐃᖅᑕᐅᔪᖅ” ᐊᒻᒪᓗ ᐃᓇᖏᖅᑕᐅᓪᓗᓂ “ᐃᖃᓱᕐᓗᒋ”; 
(f) ᑎᑎᕋᖅᓯᒪᔪᓂ (l)-ᒥ ᐃᓚᒋᐊᖅᑕᐅᔪᖅ “ᐊᒻᒪᓗ ᐊᑐᐊᒐᓕᕆᓂᕐᒧᑦ 

ᑲᑎᒪᔨᕋᓛᖑᔪᑦ ᓴᖅᑭᑕᐅᔪᕕᓂᖅ ᐊᑖᓂ ᐃᓚᖓᓂ 8.1” ᑭᖑᓂᐊᒍ 
“ᐃᓂᖅᑎᕆᓂᕐᒧ ᑲᑎᒪᔩᑦ”; 

(g) ᐃᓚᒋᐊᖅᑕᐅᔪ ᒪᓕᒡᓗᒍ ᑭᖑᓂᖓ ᑎᑎᕋᖅᓯᒪᔪᓂ (n)-ᒥ: 
 

(n.1) ᑐᓂᓯᓯᒪᓪᓗᓂ ᑲᒪᔾᔪᑎᒃᓴᓂᑦ ᑎᒃᑯᐊᖅᓯᓂᕐᒧ ᐃᓄᖕᓂ ᐃᓚᒋᔭᐅᓂᐊᖅᑐᓄ 
ᓯᕗᓕᖅᑎᓄ ᐃᓄᖃᖏᓪᓕᕋᐃᒻᒪ ᓂᕈᐊᕐᓇᐅᓚᐅᖅᑎᓐᓇᒍ; 

(n.2) ᐊᔪᖅᑎᑦᑎᓂᖅ ᖃᑦᓯᓂ ᑮᓇᐅᔭᖃᕈᓐᓇᕐᓂ ᐅᕝᕙᓘᓐᓃᑦ ᑎᒍᒥᐊᖅᑎᒥ 
ᐃᓚᒋᔭᐅᔪ ᑭᒡᒐᖅᑐᐃᔨᒃᑯᓐᓄ ᖃᐃᑦᑎᔭᐅᒍᓐᓇᖅᑐ ᐃᖃᓱᕐᓗᒍ 
ᑲᒪᒋᔭᐅᔪᖅ, ᐱᓕᕆᕝᕕᐅᔪᒥ ᐅᕝᕙᓘᓐᓃᑦ ᐱᓕᕆᐊᖑᔪᒥ; 

(n.3) ᐃᖃᓱᕐᓗᒋ ᐊᑦᑐᐊᓂᓕᖕᓂᑦ ᐅᖃᐅᓯᐅᓯᒪᔪᓂ ᑎᑎᕋᖅᓯᒪᔪᓂ 7(f)-ᒥ; 
(n.4) ᓇᓗᓇᐃᖅᓯᓂᖅ ᐃᓚᒋᐊᖅᑕᐅᓯᒪᔪᓂ ᐊᔪᙱᑎᑕᐅᓂᕐᒧ ᑎᒃᑯᐊᖅᓯᓂᕐᒧ 

ᐃᓂᖅᑎᕆᓂᕐᒧ ᑲᑎᒪᔨᐅᓂᐊᖅᑐᓄ ᐅᕝᕙᓘᓐᓃᑦ ᐊᑐᐊᒐᓕᕆᓂᕐᒧᑦ 
ᑲᑎᒪᔨᕋᓛᖑᔪᓄ ᓴᖅᑭᑕᐅᓚᐅᖅᑐᒥ ᐊᑖᓂ ᐃᓚᖓᓂ 8.1-ᒥ; 

 
(h) ᐃᓚᒋᐊᖅᑕᐅᔪ ᒪᓕᒡᓗᒍ ᑭᖑᓪᓕᕐᒥ ᑎᑎᕋᖅᓯᒪᔪᓂ (o): 
 
(o.1) ᐃᖃᓱᕐᓗᒍ ᑲᒪᔾᔪᑎᒃᓴᖏᑦ ᒪᓕᒃᑕᐅᕆᐊᓖᑦ ᐅᑯᓄᖓ ᐊᒻᒪᓗ ᓴᓐᖏᓂᖏᑦ 

ᐊᒻᒪᓗ ᐱᓕᕆᐊᖏᓪᓗ ᐊᑐᐊᒐᓕᕆᓂᕐᒧᑦ ᑲᑎᒪᔨᕋᓛᖏᓐᓄ 
ᓴᖅᑭᑕᐅᓚᐅᖅᑎᓪᓗᒍ ᐊᑖᓂ ᐃᓚᖓᓂ 8.1-ᒥ; 

 
(2) ᐃᓚᒃᑲᓐᓂᖓᓂ 8(4)-ᒥ ᐋᖅᑭᒋᐊᖅᑕᐅᔪᖅ ᐲᖅᑕᐅᓪᓗᓂ “,ᐋᖅᑭᒃ, ᐊᓚᓪᓗᒍ 
ᐅᕝᕙᓘᓐᓃᑦ ᐊᓯᔾᔨᕐᓗᒍ”. 

(3) ᑖᒃᑯᐊ ᐃᓚᒋᐊᖅᑕᐅᕗᑦ ᑭᖑᓂᐊᒍ ᐃᓚᒃᑲᓐᓂᖓᓂ 8(6)-ᒥ 
 
ᒪᓕᒐᓕᐅᕐᓂᕐᒧᑦ ᐱᖁᔭᖅ 

(6.1) ᒪᓕᒐᓕᐅᕐᓂᕐᒧᑦ ᐱᖁᔭᖅ ᐊᑐᕐᓂᖃᓐᖏᑦᑐ ᒪᓕᒋᐊᓕᖕᓂᑦ ᓴᖅᑭᑕᐅᓯᒪᔪᑦ ᐊᑖᓂ 
ᑖᒃᓱᒪᐅᑉ ᐱᖁᔭᕐᒥ. 
 
ᓴᖅᑭᑕᐅᔪᑦ 
 (6.2) ᑲᑐᔾᔨᖃᑎᒌᖑᔪᑦ ᓴᖅᑭᑎᑦᑎᓗᑎ ᒪᓕᒋᓕᐅᖅᓯᒪᔭᖏᓐᓂ ᐱᐅᓯᖃᕐᓗᑎ 
ᐊᑐᐃᓐᓇᐅᒪᑎᑕᐅᓪᓗᑎ ᑭᒃᑯᓕᒫᓄᑦ. 
 
5. ᑖᓐᓇ ᒪᓕᒡᓗᒍ ᐃᓚᒋᐊᖅᑕᖅ ᑭᖑᓂᐊᒍ ᐃᓚᖓᓂ 8 −ᒥ: 
 
ᐊᑐᐊᒐᓕᕆᓂᕐᒧᑦ ᑲᑎᒪᔩ 
8.1. (1) ᓯᕗᓕᖅᑎ ᐋᖅᑭᒃᓱᐃᓗᓂ ᑲᑎᒪᔨᐅᓂᐊᖅᑐᓂ ᑕᐃᒎᓯᖃᕐᓗᑎᒃ ᐊᑐᐊᒐᓕᕆᓂᕐᒧᑦ 
ᑲᑎᒪᔨᕋᓛᖑᔪᒥ ᑎᓕᓯᓂᐊᕐᓗᑎ ᑐᖔᓂᐅᖏᑐ ᐱᖓᓱᓂ ᐃᓚᒋᔭᐅᓂᐊᖅᑐᓂ ᐊᑕᐅᓯᕐᒥᐅᓃᑦ 
ᐱᓕᕆᕙᑦᑐᖃᕐᓗᓂ ᓄᓇᕗᒻᒥᐅᑕᕐᒥ, ᐊᒻᒪᓗ, ᐅᖃᐅᓯᐅᓯᒪᔪᓂ ᒪᓕᒋᐊᓕᖕᓂᑦ, ᑎᒃᑯᐊᖅᓯᓗᑎ 
ᐃᓚᒋᔭᐅᓂᐊᖅᑐᓂ ᐊᑐᐊᒐᓕᕆᓂᕐᒧᑦ ᑲᑎᒪᔨᕋᓛᖑᔪᓄᑦ ᐃᓚᒋᔭᐅᔪᓄᑦ ᑲᑐᔾᔨᖃᑎᒌᓐᓄ. 
 
ᐊᑐᓕᖅᑎᑕᐅᔪᑦ ᑐᒃᓯᕋᕈᑏᑦ ᒪᓕᒐᒃᓴᓄᑦ 
 (2) ᒪᓕᒐᔅᓴᓕᐅᓚᐅᖅᑎᓐᓇᒋ ᐊᑖᓂ ᑖᒃᓱᒪᐅ ᐱᖁᔭᖓᓂ, ᓯᕗᓕᖅᑎ ᐅᕝᕙᓘᓪᓃᑦ 
ᑭᒡᒐᖅᑐᐃᔩᑦ ᑐᓂᓯᓯᓗᑎᒃ ᐊᔾᔨᖓᓂ ᑐᒃᓯᕋᐅᑕᐅᔪᒥ ᒪᓕᒃᑕᐅᕆᐊᓕᒻᒥᒃ ᐊᑐᐊᒐᓕᕆᓂᕐᒧᑦ 
ᑲᑎᒪᔨᖏᓐᓄᑦ. 
 
ᕿᒥᕐᕈᐊᖅᑕᐅ 
 (3) ᐊᑐᐊᒐᓕᕆᓂᕐᒧᑦ ᑲᑎᒪᔨᖏ ᕿᒥᕐᕈᓗᑎ ᑐᒃᓯᕋᐅᑕᐅᓯᒪᔪᑦ ᒪᓕᒋᐊᓕᓐᓂ 
ᑐᓂᔭᐅᓯᒪᔪᑦ ᐃᑉᐱᒍᓱᖁᓪᓗᒍ ᐃᒪᓐᓇᐃᑲᓗᐊᕐᒪᖔᑕ 
  (a) ᓴᙱᓂᖃᕐᑎᑕᐅᔪᖅ ᑖᒃᓱᒪ ᐱᖁᔭᕐᒧ; 

(b) ᐲᓐᓇᐅᔭᖃᑦᑕᕐᓗᑎ ᒪᓕᒐᓕᐊᖑᓯᒪᔪᓂ ᓄᓇᕗᒻᒥ ᐊᒻᒪᓗ ᑲᓇᑕᒥ; 
(c) ᐸᕝᕕᓴᖅᑕᐃᓕᓗᑎ ᐱᔪᓐᓇᕈᑕᐅᕌᓂᒃᑐᓂ ᐊᒻᒪᓗ ᐃᓱᒪᖅᓲᑎᖏᓂᒡᓗ; 

ᐊᒻᒪᓗ 
(d) ᐃᓗᓕᖃᖏᒃᑯᑎ ᐊᔾᔨᐅᖏᑦᑐᓂ ᐅᕝᕙᓘᓐᓃᑦ ᓂᕆᐅᓐᓇᖏᑦᑐᓂ 

ᐊᑐᕐᓂᕈᑎ ᐱᔪᓐᓇᐅᑎᖏᓐᓂ ᐊᑖᓂ ᐊᑐᕆᐊᖃᖅᑕᓕᐅᖅᑕᒥᓂᒃ. 

ᐅᖃᐅᔾᔩᓂᖅ 
 (4) ᒪᓕᒡᓗᒍ ᕿᒥᕐᕈᔭᐅᓂᖓ ᐊᑖᓂ ᐃᓚᒃᑲᓐᓂᖓᓂ (3)-ᒥ, ᐊᑐᐊᒐᓕᕆᓂᕐᒧᑦ ᑲᑎᒪᔩᑦ 
ᐅᖃᐅᔾᔩᓯᒪᓪᓗᑎ ᓯᕗᓕᖅᑎᓂ ᐊᒻᒪᓗ ᐃᓚᒋᔭᐅᔪᑦ ᑭᒡᒐᖅᑐᐃᔨᒃᑯᓐᓄ ᑐᒃᓯᕋᖅᕕᐅᓯᒪᔪ 
ᒪᓕᒐᐊᓖᑦ ᕿᒥᕐᕈᔭᐅᔪᕕᓂᖅ ᐊᒻᒪᓗ ᐅᖃᐅᓯᖃᕐᓗᑎ ᓱᓇᑐᐃᓐᓇᕐᓂ ᐅᖃᐅᓯᐅᓯᒪᔪᓂ ᑖᒃᓱᒪᐅᑉ 
ᐃᓚᒃᑲᓐᓂᖓᓂ ᓇᓪᓕᐊᓂ ᐃᑉᐱᒍᓱᓐᓂᖏ ᓯᕗᓕᖅᑎᐅᑉ ᐊᒻᒪᓗ ᐃᓚᒋᔭᐅᔪᑦ ᑭᒡᒐᖅᑐᐃᔨᒃᑯᓐᓄ 
ᑐᕌᖅᑎᑕᐅᕆᐊᕐᓂᖓ. 
 
ᐊᔪᖅᑎᑦᑎᓂᖅ ᒪᓕᒐᒃᓴᓕᐊᖑᓯᒪᔪᓂ ᕿᒥᕐᕈᔭᐅᓚᐅᖅᑎᓐᓇᒋ 
 (5) ᑕᐃᒪᐃᑲᓗᐊᖅᑎᓪᓗᒋ ᐊᓯᖏ ᐋᖅᑭᒃᑕᐅᓯᒪᔪᓂ ᑖᒃᓱᒪᐅ ᐱᖁᔭᖓᓂ, ᓯᕗᓕᖅᑎ 
ᐊᒻᒪᓗ ᑭᒡᒐᖅᑐᐃᔩᑦ ᓴᖅᑭᑎᑦᑎᔭᕆᐊᖃᖏᓪᓚᑦ ᐅᕝᕙᓘᓐᓃᑦ ᓇᓗᓇᐃᖅᓯᔭᕆᐊᖃᖏᓪᓚᑦ 
ᒪᓕᒋᐊᓕᖕᓂᑦ ᐅᖃᐅᔾᔭᐅᓚᐅᖅᑳᖅᑎᓐᓇᒋ ᐊᑖᓂ ᐃᓚᒃᑲᓐᓂᖓᓂ (4)-ᒥ ᐃᖃᓱᕐᓗᒍ ᒪᓕᒋᐊᓕ. 
 
6. ᑖᓐᓇ ᒪᓕᒡᓗᒍ ᐃᓚᒋᐊᖅᑕᐅᔪᖅ ᑭᖑᓂᐊᒍ ᐃᓚᒃᑲᓐᓂᖓᓂ 18(1)−ᒥ: 
 
ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᖑᔪᓂ ᑕᐃᑲᓂ ᑯᐸᐃᒥ 
 (1.1) ᐊᑐᐊᒐᖓ ᐃᓚᒃᑲᓐᓂᖓᓂ 16(1)-ᒥ ᒪᓕᒋᐊᓕᖕᓂ ᐊᑐᐃᓐᓇᐅᑎᒃᓯᔪᓐᓇᕐᑐᑦ 
ᐃᓄᖕᒧᑦ ᐃᓚᒋᔭᐅᔪᓐᓇᕐᓯᓗᑎᒃ ᑖᑯᓄᖓ ᑭᒡᒐᖅᑐᐃᔨᐅᓕᕈᓐᓇᖅᑐᓄᑦ  
  (a) ᐃᓚᒋᔭᐅᑦᓱᓂ ᒪᑭᒪᓂᖃᑦᑎᐊᕐᓗᓂ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᖑᔪᓂ  
   ᑕᐃᑲᓂ ᑯᐸᐃᒥ; ᐊᒻᒪᓗ 
  (b) ᐃᓄᒃᓯᐊᕙ. 
  
7. ᐃᓚᒃᑲᓐᓂᖓᓂ 54(2)-ᒥ ᐋᖅᑭᒋᐊᖅᑕᐅᔪ ᐃᓚᒋᐊᖅᑕᐅᓗᓂ “ᑮᓇᐅᔭᐃᑦ 
ᑲᑎᖅᓱᖅᑕᐅᔪᑦ ᑭᒡᒐᖅᑐᐃᓗᑎ ᑐᓐᖓᕕᒃᑯᓐᓄ ᒪᓕᒃᑐᒍ ᒪᓕᒋᐊᓖᑦ ᓴᖅᑭᑕᐅᓯᒪᔪ ᐊᑖᓂ 
ᑎᑎᕋᖅᓯᒪᔪᓂ 8(1)(d.1)-ᒥ,” ᑭᖑᓂᐊᓂ “ᐃᓚᒃᑲᓐᓂᖓᓂ 57(2)-ᒥ”. 
  
8. ᐃᓚᒃᑲᓐᓂᖓᓂ 60(2)-ᒥ ᐋᖅᑭᒋᐊᖅᑕᐅᔪᖅ 

(a) ᐃᓚᒋᐊᖅᑕᐅᓗᓂ ᒪᓕᒡᓗᒍ ᑭᖑᓂᖓᓂ ᑎᑎᕋᖅᓯᒪᔪᓂ (c)-ᒥ: 
 

(c.1) ᐱᔾᔪᑎᒋᓪᓗᒋ ᐊᑭᓕᖅᑕᐅᔭᕆᐊᖃᖅᑐᑦ ᐱᓕᕆᕙᑦᑐᑦ ᐃᓚᒋᔭᐅᔪᐃ 
ᓇᓗᓇᐃᖅᑕᐅᓯᒪᓗᑎ ᓯᕗᓕᖅᑎᒧ ᐃᓚᒋᐊᖅᓯᒪᔪᓂ ᐊᕐᕌᒍᓕᒫᖅᓯᐅᑎᓂᒃ 
ᖃᐅᔨᓴᕈᑕᐅᔪᓂᒃ ᖃᑦᓯᓂ ᐋᖅᑭᒃᑕᐅᓯᒪᔪᑦ ᓯᕗᓕᖅᑎᓄ, ᑐᙵᕕᖃᕐᓗᑎ 
ᐊᑭᓕᖅᑕᐅᓯᒪᕙᒌᖅᑐᓂ ᐊᓪᓚᑦᑕᐅᓯᒪᔪᓂ ᐃᓚᒋᔭᐅᔪᓄᑦ; 

   

5 



(b)  ᑎᑎᕋᖅᓯᒪᔪᓂ (d)-ᒥ ᐲᖅᑕᐅᔪᖅ “ᑎᑎᕋᖅᓯᒪᔪᓂ (c)-ᒥ” ᐊᒻᒪᓗ 
ᐃᓇᖏᖅᑕᐅᔪ “ᑎᑎᕋᖅᓯᒪᔪᓂ (c) ᐊᒻᒪᓗ (c.1)”. 

 
9. ᐃᓚᖓᓂ 63-ᒥ ᐋᖅᑭᒋᐊᖅᑕᐅᔪᖅ ᐅᑯᐊ ᐃᓚᒋᐊᖅᑕᐅᓗᑎᒃ “, ᐊᓯᖏᑎᒍ 
ᓂᕈᐊᕐᑕᐅᓯᒪᔪᑦ ᐊᑐᐃᓐᓇᐅᔪᑦ ᑕᐃᑲᓂ ᐃᓚᖓᓂ ᐊᕕᒃᑐᖅᓯᒪᔪᓂ 8(1)(a.1)(ii)−ᒥᒃ, ” 
ᑭᖑᓂᐊᒍ “ᐃᓚᒋᔭᐅᔪᑦ ᑭᒡᒐᖅᑐᐃᔨᐅᔪᓄᑦ”. 
 
10. ᐃᓚᒃᑲᓐᓂᖓᓂ 67-ᒥ ᐋᖅᑭᒋᐊᖅᑕᖅ 

(a) ᓈᓴᐅᓯᒃᑲᓐᓂᕐᑐᒍ ᐃᒫᒃ ᐃᓚᒃᑲᓐᓂᖓᓂ 67(1)-ᒥ; 
(b) ᐃᓚᒃᑲᓐᓂᖓᓂ (1)-ᒥ ᐲᖅᑕᐅᔪᖅ “ᐊᑭᓕᖅᓲᑕᐅᔪᑦ” ᐊᒻᒪᓗ 

ᐃᓇᖏᖅᑕᐅᓪᓗᓂ “ᐅᖃᐅᓯᐅᓯᒪᔪᒥ ᐃᓚᒃᑲᓐᓂᖓᓂ (2)-ᒥ, 
ᐊᑭᓕᖅᓲᑕᐅᔪᑦ”; ᐊᒻᒪᓗ 

(c) ᐃᓚᒋᐊᖅᑕᐅᔪ ᒪᓕᒡᓗᒍ ᑭᖑᓂᐊᒍ ᐃᓚᒃᑲᓐᓂᖓᓂ 67(1)-ᒥ: 
 
ᑖᒃᓰᔭᐃᔾᔪᑎᓄᑦ ᐊᑭᓕᐅᑕᐅᒋᐊᓖᑦ ᓄᓇᕗᑦᒦᑦᑐᑦ ᒪᓕᒐᓕᕆᓂᕐᒧᑦ ᑐᓐᖓᕕᒋᔭᖓᓄ 
 (2) Aᑮᓇᐅᔭᐃᑦ ᑐᓂᔭᐅᔪᑦ ᑭᒡᒐᖅᑐᐃᔨᒃᑯᓐᓄᑦ ᒪᓕᒡᓗᒍ ᒪᓕᒋᐊᓖᑦ ᐊᑖᓂ 
ᑎᑎᕋᖅᓯᒪᔪᓂ 8(1)(d.1)-ᒥ ᓇᒻᒥᓂᖁᑎᒋᔭᐅᖏᑦᑐᑦ ᑭᒡᒐᖅᑐᐃᔨᓄᑦ ᐊᒻᒪᓗ ᑐᓂᔭᐅᔭᕆᐊᓖᑦ 
ᑭᒡᒐᖅᑐᐃᔨᒧ ᓄᓇᕗᑦᒦᑦᑐᑦ ᒪᓕᒐᓕᕆᓂᕐᒧᑦ ᑐᓐᖓᕕᑯᓐᓄ ᓴᖅᑭᑕᐅᓚᐅᖅᑐᒥ ᐊᑖᓂ ᐃᓚᖓᓂ 
50-ᒥ. 
 
11. ᐊᑐᓂ ᐋᖅᑭᒃᓯᒪᔪᐃᑦ ᓇᓗᓇᐃᖅᑕᐅᓯᒪᔪᓂ ᑎᑎᖃᕐᑕᖓᓂ 1-ᒥ ᐊᑐᖅᑕᐅᔪᒃᓴᓂᒃ 
ᑖᒃᓱᒪ ᐱᖁᔭᖓᓐᓂ ᐋᖅᑭᒋᐊᖅᑕᐅᔪᖅ ᐲᖅᑕᐅᓪᓗᓂ ᐅᖃᐅᓯᕐᑕᖏ ᑕᕝᕙᓂᑦᓴᐃᓐᓇᖅ 
ᑎᑎᖃᕐᑕᖓᓂ 2-ᒥ ᐊᒻᒪᓗ ᐃᓇᖏᖅᑕᐅᓪᓗᑎ ᑎᑎᖃᕐᑕᖏ ᑕᕝᕙᓂᑦᓴᐃᓐᓇᖅ 
ᑎᑎᖃᕐᑕᖏᓐᓂ 3-ᒥ. 
 

ᐲᖅᑕᐅᔪᖅ 
 
12. ᒪᓕᒋᐊᓖᑦ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᓐᓄ ᓄᓇᑦᓯᐊᕐᒥ ᖁᔭᓈᖅᓯᓯᒪᓂᕐᒧᑦ 
ᐱᖁᔭᐃᑦ, R-082-92, ᓴᖅᑭᑕᐅᓯᒪᔪ ᐊᑖᓂ ᒪᓕᒐᓕᐅᕐᓂᕐᒧᑦ ᐱᖁᔭᕐᒥ, ᐲᖅᑕᐅᔪᑦ. 

ᐊᓯᔾᔨᐸᓪᓕᐊᓂᖓ 
 
13. ᒪᓕᒋᐊᓖᑦ ᒪᓕᒐᓕᕆᔨᒃᑯ ᑲᑐᔾᔨᖃᑎᒌᖏᓐᓄ ᓄᓇᑦᓯᐊᕐᒥ ᖁᔭᓈᖅᓯᓯᒪᓂᕐᒧ 
ᐱᖁᔭᐃᑦ, R-084-92, ᐅᖃᓕᒫᕐᑕᐅᑎᓪᓗᒋ ᐄᐳᕆ 1, 1999-ᖑᑎᓪᓗᒍ, ᐃᓱᒪᒋᔭᐅᔪᑦ 
ᑲᔪᓯᓂᐊᕐᓂᖓᓄ ᒪᓕᒋᐊᓖᑦ ᒪᓕᒐᓕᕆᔨᒃᑯ ᑲᑐᔾᔨᖃᑎᒌᖏᓐᓄ ᓄᓇᕗᒻᒧ ᑦ ᑖᒃᓱᒪᐅᑉ 
ᐅᓪᓗᖓᓂ. 
  
14. ᑕᐃᒪᐃᒃᑲᓗᐊᖅᑎᓪᓗᒍ ᒪᓕᒐᓕᐅᕐᓂᕐᒧᑦ ᐱᖁᔭᖅ, ᐋᖅᑭᒋᐊᖅᑕᐅᓯᒪᔪᐃᑦ ᒪᓕᒋᐊᓖᑦ 
ᒪᓕᒐᓕᕆᔨᒃᑯ ᑲᑐᔾᔨᖃᑎᒌᖏᓐᓄ ᓄᓇᕗᒻᒥ , ᐱᖃᓯᐅᑎᓪᓗᑎ ᐋᖅᑭᒃᓱᒃᑕᐅᑐᐃᓐᓇᕆᐊᓖᑦ 
ᐋᖅᑭᒃᓱᕐᓗᒋ ᒪᓕᒋᐊᓖᑦ ᒪᓕᒐᓕᕆᔨᒃᑯ ᑲᑐᔾᔨᖃᑎᒌᖏᓐᓄ ᓄᓇᑦᓯᐊᕐᒥ, ᓴᖅᑭᑕᐅᓯᒪᔪᑦ 
ᐅᕝᕙᓘᓪᓃᑦ ᓇᓗᓇᐃᖅᑕᐅᓯᒪᔪ ᐄᐳᕆ 1, 1999-ᖑᑎᓪᓗᒍ ᐅᕝᕙᓘᓪᓃᑦ ᑭᖑᓂᖓᓂ 
ᐅᖃᐅᓯᐅᓯᒪᔪᓂ ᐱᖁᔭᓕᕆᓂᕐᒧᑦ ᐱᓕᕆᐊᖃᕐᑐᑦ ᐱᖁᔭᖅ  
ᑕᐃᒫ ᑎᑎᕋᖅᑕᐅᓯᒪᖕᒪᑦ ᑭᖑᓂᐊᒍ ᐋᖅᑭᒋᐊᖅᑕᐅᑎᓪᓗᒍ ᐅᑯᓄᖓ ᐃᓚᖓᓂ 2-ᒥ 4-ᒧ 
ᐊᒻᒪᓗ 6-ᒥ 10-ᒧ ᑖᒃᓱᒪ ᐱᖁᔭᕐᒥ, ᐃᓱᒪᒋᔭᐅᓪᓗᑎ ᓈᒻᒪᒃᑐᒃᑯ ᓴᖅᑭᑕᐅᓂᖏᓐᓂ 
ᐅᕝᕙᓘᓐᓃᑦ ᓇᓗᓇᐃᖅᑕᐅᓯᒪᔪᑦ ᐊᒻᒪᓗ ᐊᑐᓕᖅᑎᑕᐅᓪᓗᑎᒃ ᐅᓪᓗᖓᑕ 
ᓴᖅᑭᑕᐅᓚᐅᖅᑎᓪᓗᒋ ᐅᕝᕙᓘᓐᓃᑦ ᓇᓗᓇᐃᖅᑕᐅᓚᐅᖅᑎᓪᓗᒋ ᑭᒡᒐᖅᑐᐃᔨᓄᑦ 
ᐅᕝᕙᓘᓐᓃᑦ ᓯᕗᓕᖅᑎᒧᑦ, ᑕᐃᒪᐃᒃᑲᓗᐊᖅᑎᓪᓗᒍ ᓴᖅᑭᑕᐅᓂᖏ ᐅᕝᕙᓘᓐᓃᑦ 
ᓇᓗᓇᐃᖅᑕᐅᓚᐅᖅᑎᓪᓗᒋ ᓯᕗᓂᖓᓂ ᐊᑐᓕᖅᑎᑕᐅᓚᐅᖅᑎᓐᓇᒋ ᑖᒃᓱᒪ ᐱᖁᔭᐅᑉ. 
   
15. ᓇᓗᓇᖏᑦᑎᐊᖁᓪᓗᒋᑦ, ᒪᓕᒋᐊᓖᑦ ᒪᓕᒐᓕᕆᔨᒃᑯ ᑲᑐᔾᔨᖃᑎᒌᖏᑦ ᓄᓇᕗᒻᒥ 
ᐃᓱᒪᒋᔭᐅᔪᑦ ᐊᑎᓕᖅᑕᐅᓯᒪᒋᐊᖃᖏᓪᓚᑦ ᐊᑖᓂ ᒪᓕᒐᓕᐅᕐᓂᕐᒧᑦ ᐱᖁᔭᕐᒥ 
ᐅᓪᓗᒋᓚᐅᖅᑕᖓᑕ ᑖᒃᓱᒪ ᐱᖁᔭᐅᑉ ᐊᑐᓕᖅᑎᑕᐅᑎᓪᓗᒍ. 

ᐊᑐᕐᑕᐅᔪᑦᓴᑦ 

(ᐃᓚᖓᓂ 11) 
ᐃᓗᓕᖏᑦ ᐋᕿᒋᐊᕐᑕᐅᔪᑦ ᑎᑎᕋᕐᑕᐅᓯᒪᔪᑦ ᐲᕐᑕᐅᔪᑦ ᑎᑎᕋᕐᑕᐅᓯᒪᔪᑦ ᑭᖑᕐᕕᕐᑕᐅᔪᑦ 
ᐅᐃᕖᑎᑑᓕᖓᔪᓂ 
ᐃᓚᒃᑲᓐᓂᖓᓂ 2(2)−ᒥᒃ 

"au lieu au Nunavut que 
désigne le bureau" 

"au lieu que désigne le bureau 
au Nunavut" 

ᖃᓪᓗᓈᑎᑑᓕᖓᔪᓂ 
ᐃᓚᒃᑲᓐᓂᖓᓂ 10(2)−ᒥᒃ 

"before an annual general 
meeting" 

"before an annual general 
meeting," 

ᖃᓪᓗᓈᑎᑑᓕᖓᔪᓂ 
ᐃᓚᒃᑲᓐᓂᖓᓂ 10(3)−ᒥᒃ 

"At each annual general 
meeting" 

"At each annual general 
meeting," 

ᖃᓪᓗᓈᑎᑑᓕᖓᔪᓂ 
ᐃᓚᒃᑲᓐᓂᖓᓂ 13(2)−ᒥᒃ 

"before a special meeting" "before a special meeting," 

ᐅᐃᕖᑎᑑᓕᖓᔪᓂ ᑎᑎᕋᖅᓯᒪᔪᑦ 
17(2)(c)−ᒥᒃ 

"ne résidant pas au Nunavut" "ne résidant pas au Nunavut," 

ᐅᐃᕖᑎᑑᓕᖓᔪᓂ 
ᐃᓚᒃᑲᓐᓂᖓᓂ 21(2)−ᒥᒃ, 
ᓱᓕᓂᕋᕈᑦ 

"à l’époque" "alors" 
"rendre allégeance" "porter allégeance" 

ᖃᓪᓗᓈᑎᑑᓕᖓᔪᓂ 
ᐃᓚᒃᑲᓐᓂᖓᓂ 24(2)−ᒥᒃ 

"In the course of an 
investigation" 

"In the course of an 
investigation," 

ᐅᐃᕖᑎᑑᓕᖓᔪᓂ 
ᐃᓚᒃᑲᓐᓂᖓᓂ 29(1)−ᒥᒃ 

"suite à l’enquête" "à la suite de l’enquête" 

ᖃᓪᓗᓈᑎᑑᓕᖓᔪᓂ 
ᐃᓚᒃᑲᓐᓂᖓᓂ 30.1(2)(b)−ᒥᒃ 

"fixed by the order;" "fixed by the order." 

ᐅᐃᕖᑎᑑᓕᖓᔪᓂ 
ᐃᓚᒃᑲᓐᓂᖓᓂ 40(1)(b)−ᒥᒃ 

"tous documents et pièces" "tout document et pièce" 

ᖃᓪᓗᓈᑎᑑᓕᖓᔪᓂ 
ᐃᓚᒃᑲᓐᓂᖓᓂ 44(1)−ᒥᒃ 

"trust company or credit 
union," 

"trust company or credit 
union" 

ᖃᓪᓗᓈᑎᑑᓕᖓᔪᓂ 
ᐃᓚᒃᑲᓐᓂᖓᓂ 45−ᒥᒃ 

"her clients' trust account," "her clients' trust account" 

ᐅᐃᕖᑎᑑᓕᖓᔪᓂ ᐃᓚᖓᓂ 
51−ᒥᒃ 

"a pour objets" "a pour objet" 

ᐅᐃᕖᑎᑑᓕᖓᔪᓂ 
ᐃᓚᒃᑲᓐᓂᖓᓂ 51(b)−ᒥᒃ 

"faire tout ce que" "de faire tout ce que" 

